
Barber Practical Task List for Examination Procedures – HT (Rev. 03/16) 
 

DEPATMAN-DETA ETA NEW YORK (NYS DEPARTMENT OF STATE) - DIVIZYON 
DISTRIBISYON LISANS (DIVISION OF LICENSING SERVICES) 

 
LIS TOUT TRAVAY PRATIK KWAFÈ YO  
DWE FÈ POU PWOSEDI EGZAMEN AN 

 
 

Egzamen sa a ap pran apeprè 1 ½ èdtan pou fè li.  Nou bay yon sèten kantite tan pou chak pwosedi jan sa 
endike anba la a.  Ou pral demontre pwosedi sa yo sou yon modèl vivan (moun) ou dwe bay.  Egzaminatè a 
ap bay enstwiksyon yo aloral anvan demonstrasyon chak pwosedi. Nou mande pou ou pratike sekirite ak 
kontwòl enfeksyon pandan tout tan w ap fè egzamen sa a.  Nòt pou pase pou egzamen pratik kwafè se 70 
pousan. 
 
Aparans Pwofesyonèl, Preparasyon nan Espas Travay la ak Preparasyon Kliyan 
an (10 minit) 
N ap Evalye 7 Travay 
 
Enstwiksyon Aloral: 
"Tanpri prepare pòs travay ou avèk materyèl ou pral itilize yo pandan tout egzamen ou, ak zouti pou koupe 
cheve tou.  Si gen ase espas, ou dwe prezante tout materyèl yo; sinon, materyèl yo ta dwe rete nan valiz ou 
jouk lè ou bezwen yo pou fè chak pwosedi.  W ap prepare (jwenn ak kouvri kò) modèl (kliyan) ou pou lòt 
pwosedi yo. Nou pa bay pèmisyon pou itilize telefòn selilè; poutèt sa, si ou gen yon telefòn selilè, mete li sou 
mòd silansye nan moman sa a. Nou pa bay pèmisyon pou kandida yo pale youn ak lòt; men, ou ka leve men 
ou nenpòt lè si ou bezwen èd egzaminatè ou.  Ou DWE rete kanpe pandan tout egzamen an.  Lè ou fini, tanpri 
rekile epi rete trankil pou tann lòt enstwiksyon yo." 

1) Moun ki aplike a dwe abiye avèk yon djakèt kwafè pwòp ki pa rantre nan rad li epi li dwe mete djakèt la sou 
yon chemiz oswa sou rad li; li dwe mete soulye fèmen, ki gen talon fèmen, ki kouvri anlè pye li epi ki pa fèt 
avèk twal. 
2) Yon solisyon dezenfektan Ajans Pwoteksyon Anviwònman (Environmental Protection Agency, EPA) 
apwouve (li ka sou fòm likid, espre, lenjèt, elatriye); ou dwe itilize li pou dezenfekte sifas yo; pwodui a fèt pou 
nan anbalaj orijinal li epi ki fèt pou make, epitou ou dwe aplike oswa itilize li pou kouvri tout sifas pòs travay ou 
(tankou anlè kontwa, chèz/sipò tèt), epi pòs travay ou dwe sèch nèt (ou ka itilize sèvyèt oswa sèvyèt papye) 
anvan ou kòmanse. 
3) Ou dwe mete yon sache plastik (oswa lòt materyèl ki p ap gen fuit) pou mete dechè yo nan pòs travay la ki 
nan limit pou jwenn li; ou dwe itilize sache dechè a pou jete tout materyèl sal ou dwe jete pandan pwosedi 
sanitasyon an. 
4) Ou dwe te pote zouti ki bezwen dezenfeksyon pita (gwo sizo/sizo/lam/peny/lam tondèz detachab, elatriye) 
nan sant egzamen an nan yon bwat kouvri ki make "pwòp" (“clean”) (mande kandida pou li montre ou atik sa 
yo si ou pa wè yo).  Nòt:  Ou gen pèmisyon pou pote sizo/gwo sizo nan pòch/bwat konsèvasyon orijinal yo. 
5) Nou bay yon sache plastik ki ka fèmen ak yon bwat plastik solid (di) (ki gwo ase pou pran sizo ak/oswa 
razwa) pou sizoka san tonbe atè a epi yo make 'kontaminasyon san (‘blood contamination’) (mande kandida a 
pou montre ou atik sa yo si ou pa wè yo); atik ki pwoteje kont ajan patojèn ki vini nan san (gan kawotchou, 
poud estiptik oswa likid, ak pansman adeziv) konsève nan bwat la. 
6) Ou dwe kouvri kliyan an (modèl la) kòrèkteman avèk yon kap ki pwòp pou koup cheve a; ou dwe itilize yon 
sèvyèt (15"x25/26"), sèvyèt pou jete apre itilizasyon, oswa ban pou kou pou fòme yon baryè (kap la pa dwe 
pran kontak avèk po ki nan zòn kou kliyan an; aplikan an ap dezenfekte men li avèk pwodui dezenfektan an 
(sou fòm likid, mous, lenjèt, elatriye) anvan li manyen kliyan an (modèl la). 
7) Ou dwe konfòme ou avèk kontwòl sekirite ak enfeksyon pandan tout aspè preparasyon pòs travay la ak 
kliyan an (modèl). 

Teknik Pou Koupe Cheve (30 minit) 
N ap Evalye 13 Travay 
 

Enstwiksyon Aloral: 
"Kounye a ou pral demontre teknik pou koupe cheve. Kòmanse koupe cheve ki nan zòn dèyè tèt la avèk yon 
lam gwosè #1 oswa pi piti.  Retire liy ki gen gwo cheve a pou demontre teknik tondèz sou peny.  Ou ka itilize 
yon atachman pwoteksyon oswa peny nan zòn sa a anplis teknik sa a si li nesesè.  Answit, w ap koupe 
pafouten yo jouk nan nivo tanp lan avèk menm teknik tondèz sou peny.  Anlè, Dèyè, ak Arebò tèt la fèt pou 
koupe egalego pou retire omwen ½ pous cheve pou demontre teknik tondèz ak gwo sizo a.  (Si modèl ou gen 
cheve epè, demontre teknik tondèz men lib la avèk fouch ak rafinman avèk gwo sizo a).  Answit, itilize gwo 
sizo a pou demontre teknik fòmasyon vout toutotou zòrèy yo ak anba liy kou a.  Answit, re-kouvri epi raze zòn 
ki gen fòm vout la avèk razwa dwat ki gen lam ki ka chanje.  Fini sa w ap fè lè ou itilize pwosedi pou vlope 
avèk sèvyèt la ak poud talk pou retire cheve lache yo nan figi ak kou a.  Lè ou fini, tanpri rekile epi rete trankil 
pou tann lòt enstwiksyon egzaminatè a.  Ou gen 30 minit pou fini pwosedi sa a.  Sonje, w ap kòmanse koup 
cheve a lè ou koupe cheve nan zòn dèyè kou a.  Se ou ki pou chwazi pou fè koup cheve a sou cheve mouye 
oswa cheve sèch.  Ou ka kòmanse kounye a." 

1) Pou fè pwosedi sa a, moun ki aplike a dwe bay tout materyèl ak zouti ki nesesè pou koup cheve a. Epitou 
materyèl ak zouti yo dwe parèt pwòp, sanitè ak nan bon eta pou travay aklè (tondèz yo, lam #1 oswa pi ba, 
pwoteksyon, gwo sizo/sizo pou koupe, peny pou koupe -oswa- peny tout itilizasyon -oswa- peny ki gen pwent, 
razwa dwat ki gen lam ki kapab chanje, dezenfektan sou fòm espre, 3-4 sèvyèt (15"x25/26") ak/oswa sèvyèt 
pou jete apre itilizasyon, krèm pou apre razaj, poud talk). 
2) PARE - Ou te dwe pase peny nan cheve a epitou ou te dwe egzamine li; cheve a pa dwe gen ne epi li dwe 
pare pou resevwa pwosedi a [ou gen pèmisyon pou mouye cheve a oswa pou kite li sèk]. 
3) ZÒN DÈYÈ KOU A (Anvan) - Koupe cheve ki nan zòn dèyè kou a avèk yon lam (kèk lam) #1 oswa pi ba; ou 
dwe koupe cheve ki nan zòn ki ant dèyè kou a ak zo okipital la avèk teknik tondèz sou peny; ou dwe retire liy 
tranzisyon an (anplis lam nan, ou ka itilize yon atachman peny senp). (Nòt: Ou ka chwazi pou itilize plis pase 
yon lam, men sa pa obligatwa.) 
4) AREBÒ (Dezyèm) - Answit ou dwe koupe pafouten yo jouk nan nivo tanp lan avèk teknik tondèz sou peny; 
ou dwe koupe omwen ½ pous cheve. 
5) ANLÈ, DÈYÈ, AK AREBÒ YO (Twazyèm) - Avèk teknik gwo sizo sou dwèt, fè yon koup inifòm anlè tèt la 
avèk gid fiks ak mobil.  Melanje anlè a nan arebò yo ak dèyè avèk teknik gwo sizo sou peny pou pa kite okenn 
liy oswa etap vizib (ou gen pèmisyon pou itilize gwo sizo pou melanje/rafine, men sa pa obligatwa).  Nan ka 
kote kliyan gen cheve epè, ou ka itilize fouch, gwo sizo ak yon teknik tondèz men lib (si ou chwazi metòd sa a, 
ou dwe demontre kijan ou itilize tondèz ak gwo sizo a); ou dwe koupe omwen ½ pous cheve. 
6) FÒMASYON VOUT (Katriyèm) - Demontre teknik fòmasyon vout kòrèkteman (ou ka itilize gwo sizo ak 
peny) pou defini liy natirèl yo aklè toutotou zòrèy yo; kòmanse nan devan chak zòrèy epi fè liy kontou jouk nan 
pwent dèyè kou kote ou koup cheve a.  (Nòt: Ou PA ka itilize ti tondèz elektrik/koup-bòdi.) 
7) RE-KOUVRI - Retire ti bout cheve yo nan kap la epitou retire/jete bann kou a, sèvyèt la, oswa sèvyèt pou 
jete apre itilizasyon a. Re-kouvri kliyan/modèl la kòrèkteman san ou pa tache kap la nan kou a (kap la pa vini 
an kontak avèk po ki nan zòn kou kliyan an).  (Nòt: Si ou tache kou a, ou dwe fòme yon baryè avèk bann kou 
a, sèvyèt (15"x25/26"), oswa sèvyèt pou jete apre itilizasyon ant kou kliyan an ak kap koup cheve a.) 
8) PREPARE POU FINI - Antre sèvyèt la (15"x25/26") oswa sèvyèt pou jete apre itilizasyon (yo) toutotou dèyè 
kou a.  Mete dezyèm sèvyèt la (15"x25/26") oswa sèvyèt pou jete apre itilizasyon a sou zèpòl dwat oswa goch 
la pou siye lam mous lan.  Pase mous lan nan zòn tanp lan, toutotou/sou zòrèy yo, epi arebò kou a.   Antre 
lam pou jete apre itilizasyon a epi dezenfekte razwa dwat ki gen lam ki ka chanje a avèk espre ajan 
dezenfeksyon an. (Nòt: Ou gen pèmisyon pou prepare razwa a anvan ou pase krèm razaj la.) 
9) FINI - Kòmanse nan nivo tanp lan epi kontinye raze nan direksyon pafouten an devan ak toutotou zòrèy yo 
epi toudwat arebò kou a.  Itilize mouvman yo avèk men lib ak do men ranvèse yon fason ki apwopriye.  Tout 
zòn yo pa dwe gen cheve ki vizib.  (NÒT: Kwafè ki goche yo gen pèmisyon pou yo ranvèse mouvman sa yo 
san yo pa jwenn sanksyon.) 

10) Manipile tondèz yo ak razwa a an sekirite toutan lè w ap itilize yo; ou dwe kenbe tondèz yo (ou pa dwe 
mete yo la) lè w ap demontre teknik koupe cheve avèk tondèz; ou dwe mete lam razwa a nan bwat solid la pou 
pote/elimine. 
11) Retire tout sèvyèt yo epi jete yo.  Ou dwe vlope yon sèvyèt pwòp oswa yon sèvyèt pou jete apre itilizasyon 
toutotou dwèt yo (poud talk ajoute) epi ou dwe retire tras mous ak cheve lach yo ant figi ak kou a.  
12) Ou dwe balanse koup cheve ki fini an (ou dwe koupe li egalego avèk gwo sizo/sizo), liy kontou a dwe pwòp 
ak òdone, epi ou te dwe redui liy ki gen gwo cheve yo (longè cheve yo melanje nan zòn kote ou koupe cheve 
dèyè kou a). 
13) Ou dwe konfòme ou avèk kontwòl sekirite ak enfeksyon pandan tout aspè pwosedi teknik koupe cheve a. 
 

Teknik pou Mete Chanpou (5 minit/kandida) 
N ap Evalye 8 Travay 
 

Enstwiksyon Aloral: 
"Lè evye yo vin disponib, w ap resevwa enstwiksyon pou mete chanpou nan cheve modèl ou.  Lè ou resevwa 
enstwiksyon yo, w ap akonpaye modèl ou nan evye a (lonje dwèt sou kote ki gen evye yo).  W ap bezwen pote 
chanpou ou ak sèvyèt ou tou; ou dwe netwaye evye yo kòrèkteman anvan pwosedi pou mete chanpou a.  
Tanpri sonje n ap ba ou yon maksimòm senk minit pou itilize evye a.  Lè ou fin pase chanpou a, tanpri seche 
cheve modèl ou avèk sèvyèt la epi akonpaye li retounen nan pòs travay nou ba ou epi rete trankil pou tann lòt 
enstwiksyon yo.  Ou ka kòmanse fè pwosedi mete chanpou a lè ou resevwa enstwiksyon pou fè sa." 
 
1) Moun ki aplike a dwe bay tout materyèl ak zouti pou pase chanpou ki nesesè pou fè pwosedi sa a, epitou 
materyèl ak zouti yo dwe parèt pwòp, sanitè ak nan bon kondisyon travay aklè (3-4 sèvyèt terry pwòp 
(15"x25/26"), ki make chanpou, kap chanpou).  [Nòt: Pou respekte kantite tan nou ba ou a, ou PA gen 
pèmisyon pou itilize pwodui apre ou pase chanpou.] 
2) DEZENFEKTE - Ou dwe itilize yon pwodui solisyon dezenfekte EPA apwouve (li ka sou fòm likid, espere, 
lenjèt, elatriye) ki nan anbalaj orijinal li epi ki make pou netwaye evye a kòrèkteman anvan ou mete pasyan an 
(modèl la) chita. 
3) PREPARE - Ou dwe kouvri kliyan an (modèl la) kòrèkteman pou li resevwa sèvis chanpou a; ou dwe mete 
yon sèvyèt terry (15"x25/26") nan sans longè nan zèpòl kliyan an (modèl la) avèk pwent yo kwaze anba 
manton an.  Ou dwe kouvri ka chanpou plastik oswa enpèmeyab la sou sèvyèt la epi ou dwe tache li nan do 
yon fason pou kap la pa touche po kliyan an (modèl la).  Ou dwe louvri dezyèm sèvyèt terry (15"x25/26") nan 
sans lajè a epi ou dwe antre li andedan kolye ki tache a pou kapab itilize li pita pou netwaye/seche cheve a; 
pann sèvyèt la nan do kliyan an (modèl la).  Ou dwe louvri twazyèm sèvyèt terry (15"x25/26") nan sans lajè a 
epi ou dwe antre li andedan kòl la anba manton an pou siye zòrèy yo ak figi a si li nesesè.  Itilize swa metòd 
alonje oswa panche a pou pase chanpou a. (ENPÒTAN: Ou dwe itilize twa sèvyèt: youn pou fòme yon baryè 
ant kou a ak kap la, youn pou netwaye/seche cheve a, epi youn pou kenbe kliyan an sèk/alèz; pa gen 
pwoblèm pou itilize metòd pou kouvri a oswa pou kandida a pote sèvyèt li dwe itilize pou netwaye/seche evye 
a.) 
4) APLIKE - Ou dwe mouye cheve a avèk dlo pandan w ap pwoteje figi kliyan an (modèl la), zòrèy li, ak kou li 
na bon jan mannyè avèk men yo; ou dwe mete chanpou a anvan nan men ou anvan ou pase li nan cheve 
kliyan an (modèl la) pou asire ou pase chanpou a dirèkteman sou po tèt la; ou dwe kenbe kliyan an (modèl la) 
alèz ak sèk. [Nòt: Kandida a yo ap gen pèmisyon sèlman pou yo pase chanpou a yon fwa.] 
5) MASAJ - Ou dwe fè masaj avèk chanpou a nèt nan po tèt la pandan omwen 30 segonn; ou dwe itilize dlo 
pou kreye yon mous krèm; ou dwe itilize pwent dwèt ou yo pou egzekite tout mouvman chanpou a. 
6) RENSE - Ou dwe rense cheve a nèt/okonplè pou retire mous anplis a (mous chanpou a pa dwe rete). 
7) FINI - Itilize sèvyèt terry (15"x25/26") pou netwaye cheve modèl la sou evye a epi answit seche cheve a 
avèk sèvyèt la, pou siye figi a ak zòrèy yo avèk efikasite si li nesesè. 
8) Ou dwe konfòme ou avèk kontwòl sekirite ak enfeksyon pandan tout aspè pwosedi pou pase chanpou a. 

Razaj – Pwal nan Figi (15 minit) 
N ap Evalye 12 Travay 
 

Enstwiksyon Aloral: 
“Ou pral demontre yon razaj estanda. Apre ou kouvri modèl ou kòrèkteman epi apre ou prepare figi a, w ap fè 
pwosedi sa a sou tout katòz zòn pou raze nan figi a. Si ou te chwazi pou raze zòn moustach la, w ap gen 
obligasyon pou fè pwosedi sa a sou rès douz zòn pou raze nan figi a. Nòt: Tanpri avèti egzaminatè a si ou 
bezwen pa fè enstwiksyon pou razaj estanda/touch akòz modèl kwasans cheve kliyan (modèl) ou. Lè ou fini, 
tanpri rekile pou endike ou fini epi rete trankil pou tann lòt enstwiksyon yo. Ou gen 15 minit pou fè pwosedi sa 
a epi ou ka kòmanse kounye a." 
 
1) Moun ki aplike a dwe bay tout materyèl ak zouti razaj ki nesesè pou fè pwosedi sa a, epitou materyèl yo ak 
zouti yo dwe parèt pwòp, sanitè, ak nan bon kondisyon pou yo travay (omwen 2-3 sèvyèt terry pwòp 
(15"x25/26") ki obligatwa pou pase vapè, 4 lòt sèvyèt ou chwazi (15"x25/26"), razwa dwat ki gen lam ki kapab 
chanje, 2-3 lam pou jete apre itilizasyon, mous/krèm razaj. (Nòt: ou gen pèmisyon pou itilize sèvyèt sèvis 
pwofesyonèl yon sèl fwa; ou ka itilize pwodui pou fè bab mou/lwil kondisyònman, men sa pa obligatwa). 
2) PREPARE KLIYAN AN/MODÈL La - Ou dwe mete kliyan an (modèl la) chita alèz; ou dwe kouvri sipò tèt la 
avèk yon sèvyèt/sèvyèt pou jete apre itilizasyon epi ou dwe ajiste li nan wotè kòrèk (ou dwe bese chèz la, ou 
dwe ajiste li, epi ou dwe bloke li nan nivo kòrèk la si sa posib). Ou dwe retire kap chanpou a epi ou dwe 
ranplase kap koup cheve ki pa tache nan kou a.  Ou dwe mete yon sèvyèt pwòp (15"x25/26") dyagonalman 
nan pwatrin kliyan an; kwen anlè sèvyèt la dwe antre toutolon bò dwat kou kliyan an epi kwen sèvyèt ki pi ba a 
dwe antre toutolon bò goch la (ou gen pèmisyon pou fè repli sou bò goch la anvan).  Ou dwe antre dezyèm 
sèvyèt la andedan kòl ki anba manton an.  Ou dwe mete twazyèm sèvyèt la sou pwatrin kliyan an pou siye 
razwa a pwòp. (Nòt: Sèvyèt yo pa bezwen se terry, men yo kapab fèt avèk papye, sof baryè pou sipò tèt la.) 
[Kèk kandida ka chwazi pou pase mous/krèm anvan vapè a; menmsi etap sa a pa obligatwa, nou KA aksepte li 
men nou p ap bay nòt pou li.] 
3) VAPÈ - Ou dwe aplike youn oswa de sèvyèt terry/vapè (15"x25/26") nan figi kliyan an (modèl la) pandan 
apeprè 10-15 segonn pou fè bab la vin mou; ou dwe mete sèvyèt la nan fòmasyon v, pou kite nen yo (narin yo) 
ekspoze pou kliyan an/modèl la respire. [Nòt: Kandida ki te pase mous anvan vapè a ka retire mous lan/krèm 
nan kounye a avèk sèvyèt terry/vapè a men nou p ap bay nòt pou lè yo retire mous lan.] 
4) PASE LIBRIFYAN (oswa RE-PASE MOUS) - Pase mous/krèm nan figi a ak kou a; ou dwe mete mous/krèm 
nan men ou (oswa espatil si w ap itilize bokal krèm) epi kòmanse avèk kou a, simaye li egalego nan zòn figi ki 
gen bab yo ak nan zòn kou a ki dwe raze a avèk mouvman wotatif rapid; ou dwe fwote mous lan/krèm nan 
kont grenn nan epi bay pwoteksyon konplè pou zòn ou dwe raze yo. 
5) PREPARE RAZWA - Antre lam nan kòrèkteman nan razwa ki pare a ak nan jou yo pou asire lam nan 
pwoteje; dezenfekte lam nan anvan ou itilize li sou kliyan an/modèl la (Ou ka prepare razwa a pandan w ap 
bay vapè a). Kwafè ki goche yo gen pèmisyon pou kòmanse nan bò goch la parapò ak bò dwat la san yo pa 
jwenn sanksyon pou sa; men, yo dwe toujou swiv lòd nimewo mouvman yo, enstwiksyon pou yo fè labab, ak 
ang lan jan sa endike. 
6) Zòn pou raze 1, 2, 3, 4, 5: Ou dwe kenbe razwa a kòrèkteman epi, avèk grenn nan, itilize mouvman glise 
yo; itilize mouvman siye annavan avèk pwent lam nan ki devan; ou dwe itilize dwèt opoze men an pou kenbe 
razwa a pou detire zòn po ou dwe raze a dousman men yon fason sere.  Ou dwe egzekite zòn 1, 3, ak 4 pou 
raze avèk mouvman men lib; Ou dwe egzekite Zòn 2 pou raze a avèk mouvman alamen; epi ou dwe egzekite 
Zòn 5 lan avèk mouvman ranvèse men lib. [Nòt: Kandida a ka sote zòn 3 si li t chwazi pou pa raze zòn 
moustach la]  
7) Zòn pou raze 6, 7, 8, 9, 10: Ou dwe kenbe razwa a kòrèkteman epi, avèk grenn nan, itilize mouvman glise 
yo; itilize mouvman siye annavan avèk pwent lam nan ki devan; ou dwe itilize dwèt opoze men an pou kenbe 
razwa a pou detire zòn po ou dwe raze a dousman men yon fason sere.  Ou dwe egzekite zòn 6, 8, ak 9 pou 
raze avèk mouvman do men ab; Ou dwe egzekite Zòn 7 pou raze a avèk mouvman alamen; epi ou dwe 
egzekite Zòn 10 la avèk mouvman ranvèse men lib. [Nòt: Kandida a ka sote zòn 8 si li t chwazi pou pa raze 
zòn moustach la]  

8) Zòn pou raze 11, 12, 13, 14: Ou dwe kenbe razwa a kòrèkteman epi, avèk grenn nan, itilize mouvman glise 
yo; itilize mouvman siye annavan avèk pwent lam nan ki devan; ou dwe itilize dwèt opoze men an pou kenbe 
razwa a pou detire zòn po ou dwe raze a dousman men yon fason sere.  Ou dwe egzekite Zòn 11 ak 12 pou 
Raze avèk mouvman men lib; Ou dwe egzekite Zòn 13 ak 14 pou Raze avèk mouvman ranvèse men lib. (Nòt: 
Enstwiksyon pou mouvman pou zòn 11 pou raze ap ranvèse pou kandida ki goche yo.) 
9) Ou dwe retire nenpòt rès mous ak cheve lach nan figi ak kou kliyan an (modèl la) avèk yon sèvyèt terry 
tyèd/vapè (15"x25/26"); ou dwe plwaye sèvyèt la epi ou dwe itilize li pou kouvri figi kliyan an (modèl la) (ou dwe 
mete sèvyèt la nan yon fòm v, pou kite narin yo ekspoze pou kliyan an/modèl la respire); lè ou retire sèvyèt 
tyèd la, ou dwe itilize li pou siye figi ak kou kliyan an (modèl la) pwòp. 
10) Ou te dwe pozisyone tèt modèl la (kliyan an) yon fason apwopriye pandan tout ta w ap raze li pou fasilite 
mouvman yo; ou dwe retire tout pwa ki vizib nan figi a ak kou a (zòn moustach la ka rete si kandida a te chwazi 
pou pa raze li) pou vin gen yon razaj pwòp (rès cheve pa dwe vizib). 
11) Ou dwe itilize/kenbe razwa a san pwoblèm (ou dwe kenbe li san pwoblèm pandan manipilasyon yo) toutan; 
figi a te dwe imid (ou dwe ranplase mous/krèm nan jan li nesesè) pandan tout pwosedi a; ou dwe mete lam 
razwa a nan bwat solid la pou transpò/eliminasyon. (Nòt: Ou gen pèmisyon pou itilize do manch lan pou retire 
mous/krèm razaj la.) 
12) Ou dwe konfòme ou avèk kontwòl sekirite ak enfeksyon pandan tout aspè pwosedi pou fè bab la. 
 

Masaj Figi (10 minit) 
N ap Evalye 10 Travay 
 

Enstwiksyon Aloral: 
"Kounye a ou pral fè yon masaj nan figi a.  Toudabò, ou pral pase sèvyèt ki gen vapè a nan figi a ak kou a.  
Apre ou aplike sèvyèt yo, w ap pase krèm masaj la nan figi ak kou modèl ou pou demontre omwen de 
manipilasyon masaj yo.  Apre ou fè yon masaj pandan twa-senk minit, w ap retire krèm masaj la nan figi modèl 
ou avèk krèm rensaj la ak yon sèvyèt tyèd.  Fini avèk itilizasyon pwosedi pou vlope avèk sèvyèt la ak poud talk 
la pou seche figi a asèk.  Lè ou fini, tanpri rekile epi rete trankil pou tann lòt enstwiksyon yo. Ou gen 10 minit 
pou fè pwosedi sa a epi ou ka kòmanse kounye a." 

 
1) Moun ki aplike a dwe bay tout materyèl ak zouti masaj debaz figi ki nesesè pou fè pwosedi sa a, epitou 
materyèl yo ak zouti yo dwe parèy pwòp, sanitè ak nan bon kondisyon pou yo travay (4 oswa plis sèvyèt terry 
pwòp (15"x25/26") ki obligatwa pou pase vapè a, 3 lòt sèvyèt ou chwazi (15"x25/26"), krèm masaj ki nan bwat 
la ki make avèk kalite ak non pwodui a, krèm rensaj ki nan bwat ki make avèk kalite ak non pwodui a, poud 
talk). 
2) PREPARE - Retire tout sèvyèt yo nan pwosedi razaj la. Ou dwe re-pozisyone kliyan an (modèl la) yon fason 
konfòtab; chèz la ap rete enkline nan pwosedi razaj la (baryè avèk sèvyèt la nan mitan sipò tèt la ak tèt kliyan 
an/modèl la).  Ou dwe mete yon sèvyèt pwòp (15"x25/26") dyagonalman nan pwatrin kliyan an (modèl la); 
kwen anlè sèvyèt la dwe antre toutolon bò dwat kou kliyan an (modèl la) epi kwen sèvyèt ki pi ba a dwe antre 
toutolon bò goch la (ou gen pèmisyon pou fè repli sou bò goch la anvan).  Ou dwe antre dezyèm sèvyèt la 
andedan kòl ki anba manton an.  (Nòt: Sèvyèt yo pa bezwen se terry, men yo kapab fèt avèk papye, sof baryè 
pou sipò tèt la.) 
3) VAPÈ - Ou dwe pase youn oswa de sèvyèt terry tyèd (15"x25/26") nan figi a pou pase vapè modere nan figi 
modèl la (apeprè 10-15 segonn); plasman sèvyèt la ap fasilite yon ouvèti pou kote nen yo (narin yo) ekspoze 
pou modèl la respire. 
4) APLIKE -Ou dwe pase tanpon krèm masaj la dirèkteman nan figi a avèk yon espatil (ou ka itilize krèm ki nan 
do men dezenfekte a avèk dwèt men opoze a pou pase li oswa dirèkteman nan yon bwat pou jete apre 
itilizasyon) nan manton an, jou yo, ak avanbra a epi simaye li egalego sou figi a ak nan kou a avèk mouvman 
lis sou anwo ak sou deyò; ou pa dwe itilize espatil sou modèl (kliyan an) epi answit ou dwe mete li nan pwodui 
a ankò sof si ou elimine bwat ki gen rès pòsyon pwodui a nan fen pwosedi a. [Nòt: Nou aksepte ou mete yon 
tanpon krèm dirèkteman nan kou a.] 

5) MASAJ - Anvan etap rensaj la, ou dwe kontinye fè masaj pandan twa a senk minit nan figi a ak kou a san 
rete (kenbe kontak avèk po kliyan an) avèk mouvman direksyonèl sou anwo; ou dwe demontre de oswa plis 
mouvman masaj kòrèkteman (effleurage, petrissage, tapotement, ak pèkisyon) avèk toulède men yo. 
6) 2yèm VAPÈ - Ou dwe pase youn oswa de sèvyèt terry tyèd (15"x25/26") nan figi a pou pase vapè modere 
nan figi modèl la (apeprè 10-15 segonn); plasman sèvyèt la ap fasilite yon ouvèti pou kote nen yo (narin yo) 
ekspoze pou modèl la respire. 
7) RENSE -Ou dwe pase tanpon krèm rensaj la dirèkteman nan figi a avèk yon espatil (ou ka itilize krèm ki nan 
do men dezenfekte a avèk dwèt men opoze a pou pase li oswa dirèkteman nan yon bwat pou jete apre 
itilizasyon) nan manton an, jou yo, ak avanbra a epi simaye li egalego sou figi a ak nan kou a avèk mouvman 
lis sou anwo ak sou deyò; ou pa dwe itilize espatil sou modèl (kliyan an) epi answit ou dwe mete li nan pwodui 
a ankò sof si ou elimine bwat ki gen rès pòsyon pwodui a nan fen pwosedi a. [Nòt: Nou aksepte ou mete yon 
tanpon oswa krèm nan dirèkteman nan kou a.] 
8) RETIRE KRÈM YO/TI TWOU LACH YO - Ou dwe retire tout krèm/losyon yo nèt nan figi a ak kou a avèk 
yon sèvyèt terry ki pwòp ak tyèd (15"x25/26"); answit ou dwe retire sèvyèt la, epi ou dwe pase yon sèvyèt terry 
ki pi frèt (15"x25/26") (de mwatye sou zye yo, mwatye anba a anba nen an; epi ouvèti a dwe rete pou 
nen/narin yo) pandan omwen 15 segonn pou fèmen ti twou po a. 
9) SECHE/FINI - Ou dwe vlope yon sèvyèt oswa yon sèvyèt pou jete apre itilizasyon toutotou kouvèti men an 
epi ajoute dwèt yo (pwosedi pou vlope avèk sèvyèt); ou dwe simen poud talk la sou sèvyèt la (yon kantite poud 
ki ase pou netwaye figi a asèk) epitou ou dwe pase li nan figi a avèk yon mouvman netwayaj/ti tap lejè; ou dwe 
retire tout dlo anplis la, epitou ou dwe retounen kliyan an (modèl la) nan pozisyon chita (dwat). [Nòt: Ou ka 
chwazi pou itilize yon astrenjan lejè men sa pa obligatwa.] 
10) Ou dwe konfòme ou avèk kontwòl sekirite ak enfeksyon pandan tout aspè pwosedi masaj figi a. 
 

 
Netwayaj Zòn Travay (5 minit) 
N ap Evalye 4 Travay 
 

Enstwiksyon Aloral: 
"Kounye a ou ka anbale materyèl ou yo epi ou ka netwaye zòn travay ou si ou potko fè sa.  Lè ou fini, tanpri 
ale retounen dèyè epi rete tann pou egzaminatè a ranvwaye ou.  Lè w ap soti, tanpri sonje pou pa kite anyen 
dèyè.  Tanpri sonje ou DWE pran sache dechè ou yo tou.  Mèsi pou kolaborasyon ou epi nou di ou bòn 
chans!"   
 
1) Ou dwe estoke zouti ou itilize yo (gwo sizo/sizo, tondèz detachab, peny) nan bwat ki make 'sal' (‘dirty'); ou 
dwe retounen gwo sizo/sizo a nan pòch/kès estokaj orijinal li men ou dwe flite yo anvan avèk dezenfektan 
espre lam nan si ou chwazi metòd transpò sa a.  Ou dwe itilize yon resipyan plastik, di/solid oswa yon 
bwat/resipyan 'objè file' (‘sharps’) pou pote lam razwa dwat ize yo.  (Nòt:  Nou PA aksepte ou itilize boutèy 
plastik bwason pou pote lam ize yo.) 
2) Ou te dwe netwaye pòs travay la (tankou anlè kontwa a, chèz/sipò tèt) nèt avèk yon solisyon dezenfektan; 
zòn planche a fèt pou pwòp (san cheve pa sou li, elatriye). 
3) Moun ki aplike a anbale tout materyèl/zouti yo epi ou pa kite anyen dèyè; li retire tout dechè yo nan sal la. 
4) Ou dwe konfòme ou avèk kontwòl sekirite ak enfeksyon pandan tout aspè netwayaj zòn travay la. 
 
 
SA OU DWE DI KANDIDA YO LÈ YO PRALE: 
Mèsi paske ou vini.  N ap fè ou konnen nan imèl lè rezilta egzamen an disponib.  Ou dwe konekte nan 
kont Sant Lisans Eta New York (NYS License Center) ou pou wè rezilta yo anba seksyon Egzamen 
(Examination). Si ou pase egzamen jodi a, w ap resevwa lisans ou pa lapòs. Si ou pa pase egzamen 
jodi a, w ap gen obligasyon pou pran randevou epi pou peye pou pwochen egzamen an sou entènèt.  
Bòn chans!  


